ᐊᒃᖤ, ᐃᓱᒪᒋᔭᐅᔪᑦ ᐃᓄᓐᓄᑦ ᖁᓪᓗᖅᑐᒥ ᐊᒻᒪᓗ ᖃᒪᓂᑦᑐᐊᕐᒥ ᐃᓄᑐᖃᕐᓄᑦ ᓄᐊᑕᐅᑦᓱᑎᒃ ᒌᕗᕆᐅᓪ ᓂᕐᓗᖓᔪᕐᒧᑦ

ᓇᓗᓇᐃᔭᐃᔾᔪᑏᑦ

ᐅᑯᐊ ᓄᐊᑕᐅᓯᒪᔪᑦ ᓇᐃᓪᓕᑎᑦᓯᔪᑦ, ᐅᖄᓚᐅᑎᒃᑯᑦ ᓂᐱᓕᐅᖅᑕᐅᓯᒪᔪᑦ. ᓄᐊᑕᐅᓯᒪᔪᑦ ᐃᓄᑐᖃᕐᓂᒃ ᖃᓄᖅ ᐃᓅᓯᕐᒥᓂ ᐃᖅᑲᐅᒪᒋᔭᖃᕐᒪᖔᑕ ᐊᕐᕌᒍᓂ 60-75 ᐊᑯᕐᖓᓐᓂ ᖁᓪᓗᖅᑑᑉ ᐊᒻᒪᓗ ᖃᒪᓂᑦᑐᐊᑉ ᒥᑦᓵᓂ. ᖁᔭᓐᓇᒦᕈᒪᕙᒃᑲ ᐊᐱᖅᓱᕈᒪᓯᒪᔪᑦ. ᑐᕌᒐᐅᓚᐅᖅᑐᖅ ᑲᑎᑎᕆᒍᒪᓪᓗᑕ ᐊᒃᖤᐃᑦ ᒥᑦᓵᓄᑦ ᖃᓄᖅ ᐃᓱᒋᔭᐅᒻᒪᖔᑕ ᖃᐅᔨᒪᔭᐅᒻᒪᖔᑕᓗ ᐊᒃᖤᐃᑦ. 

ᐃᓄᐃᑦ ᓄᓇᕗᒻᒥᐅᑕᐃᑦ ᐅᐱᒍᓱᑦᓯᐊᖅᐳᑦ ᐊᒃᖤᒻᒥᒃ. ᓯᓚᑐᔪᐹᓗᒃ ᐊᒻᒪᓗ ᓂᕆᐅᓇᓐᖏᑦᑐᓂᒃ ᐱᐅᓯᖃᕈᓐᓇᖅᓱᓂ. ᐅᓂᒃᑲᐅᓯᑐᖃᕐᓃᑦᑐᖅ. ᐃᓄᐃᑦ ᐅᓂᒃᑲᐅᓯᖏᓐᓂᒃ ᐃᒪᐃᓕᖓᔪᖅ “ᑭᕕᐅᖅ ᕿᒫᔪᒥᓂᖅ ᐊᒃᖤᒻᒥᒃ ᑐᖁᑦᓯᓚᐅᖅᓱᓂ ᕿᑐᕐᖓᖓᓂᒃ, ᑰᒐᓛᕐᒥᒃ ᐃᑳᖅᓱᓂ ᖃᐃᒐᓪᓛᔪᒥᓂᖅ ᑰᔾᔪᐊᖅᑕᖃᖁᔨᑦᓱᓂ, ᑰᑦᑐᐊᓘᓕᖅᓱᓂᓗ ᐊᒃᖤᒃ ᑎᑭᓕᖅᑎᓪᓗᒍ, ᐊᒃᖤᓪᓗ ᐊᐱᕆᓕᖅᓱᓂ ᖃᓄᖅ ᐃᑳᕋᕕᑦ, ᑭᕕᐅᕐᓗ ᑭᐅᓪᓗᓂ ᐃᒥᖅᐸᓪᓕᐊᑦᓱᒍ ᐃᑳᖅᑕᕋ. ᐊᒃᖤᒃ ᑕᐃᒫᓪᓗᐊᖅ ᐱᓯᕗᖅ. ᐃᑳᕋᒥ ᐊᕿᐊᑦᑐᓱᑦᑐᐹᓘᓕᖅᓱᓂ, ᐃᑦᓱᑲᑦᓱᓂ ᒥᖅᑯᒥᓂᒃ ᐊᕿᐊᕈᐊᓗᐊᖅ ᖄᖅᓱᓂ…. ᑕᑦᓯᓲᖑᓕᖅᓱᓂᓗ ᑕᐃᒪᓐᖓᓂᑦ”.

ᐱᖃᑕᐅᔪᑦ

ᐅᖄᓚᐅᑎᒃᑯᑦ ᐊᐱᖅᓱᖅᑕᐅᔪᖃᔪᒻᒪᑦ ᐃᓄᑐᖃᕐᒥᒃ ᐊᖑᓇᓱᑦᑎᒥᓪᓗ ᖁᕐᓗᖅᑐᒥᐅᒥᒃ ᐊᐱᖅᓱᖅᓱᓂ ᑖᒥ ᐱᒐᓚᒃ ᐃᓄᑐᖃᕐᒥᒃ ᐊᕐᕌᒍᓕᒻᒥᒃ 75-ᓂᒃ ᓅᖃᑦᑕᖅᓯᒪᔪᐹᓘᑦᓱᓂ ᓄᓇᒥᐅᑕᐅᖃᑦᑕᖅᓯᒪᑦᓱᓂᓗ. ᕗᕌᓐᒃ ᐃᑲᕼᐅᑲᒃ ᖁᕐᓗᖅᑐᒥᐅᖅ, 60-ᓂᒃ ᐊᕐᕌᒍᓕᒃ ᐅᔭᕋᓐᓂᐊᕐᕕᓐᓂ ᐃᖅᑲᓇᐃᔭᓲᖅ ᐊᖑᓇᓱᑦᑎᐅᓪᓗᓂᓗ. 

ᑕᐃᒫᑦᓴᐃᓐᓇᒐᓚᒃ ᐅᖄᓚᐅᑎᒃᑯᑦ ᐊᐱᖅᓱᖅᑕᐅᔪᖃᔪᒻᒥᔪᖅ ᐃᓄᑐᖃᕐᓂᒃ ᖃᒪᓂᑦᑐᐊᕐᒥ ᐅᑯᐊᖑᓪᓗᑎᒃ: ᕌᕗᑦ ᐃᓄᐸᒃ ᐊᕐᕌᒍᓕᒃ 68 ᓄᓇᒥᐅᑕᐅᓯᒪᔪᖅ ᐊᖓᔪᖅᑳᒥᓂᒃ ᐃᓚᖃᖅᓱᓂ ᑰᑉ ᓴᓂᐊᓂᒥᐅᑕᐅᓯᒪᔪᑦ ᐊᒻᒪᓗ ᖃᒪᓂᑦᑐᐊᑉ ᓴᓂᐊᓂ, ᓴᐃᓚᔅ ᐊᐃᑦᑕᐅᒃ ᐊᕐᕌᒍᓕᒃ 75-ᓂᒃ ᓄᓇᒥᐅᑕᐅᖃᑦᑕᖅᓯᒪᑦᓱᓂᓗ, ᐹᓪ ᐊᐅᑐᑦᑐᕚ ᑕᒫᓂᑦᑕᐅᖅ ᓄᓇᖃᖅᓯᒪᔪᖅ ᐊᒻᒪᓗ ᐊᕐᕌᒍᐃᑦ ᐃᓚᖓᓐᓂ ᐊᓐᓇᑦᓯᒪᔪᖅ ᓂᕿᖃᖅᓱᑎᒃ ᐊᒃᖤᒥᓃᓐᓇᒐᓚᓐᓂᒃ.
ᑖᒃᑯᐊ ᐃᓄᐃᑦ ᑲᑎᑦᓱᑎᒃ ᐊᑑᑎᓯᒪᔪᖅ ᐊᕐᕌᒍᐃᑦ 300 ᐅᖓᑖᓂ ᓄᓇᒥᐅᑕᐅᓂᕐᒥᒃ ᐊᒻᒪᓗ ᐅᕙᑦᓯᐊᕈᓐᖑᖅᑎᓪᓗᒍ ᓄᑦᑎᕐᓂᕐᒧᑦ ᓄᓇᓕᓐᓄᑦ. ᓇᒧᑐᐃᓐᓇᖅ ᐊᕐᕕᖅᑕᖃᑦᑕᖅᓯᒪᔪᑦ ᐊᕐᕌᒍᓕᒫᑉ ᐃᓗᐊᓂ ᓄᓇᒃᑯᑦ ᐃᒪᒃᑯᓪᓗ. ᐃᓄᑐᖃᐃᑦ ᐊᒻᒪᓗ ᐊᖑᓇᓱᑦᑏᑦ ᐊᑑᑎᖃᑦᑕᖅᓯᒪᔪᑦ ᐊᒥᓱᓂᒃ ᐊᓯᔾᔨᕐᓂᐅᔪᓂᒃ ᐃᓅᓯᕐᒥᓐᓂ ᐊᒻᒪᓗ ᖃᐅᔨᒪᓂᖃᕐᓱᑎᒃ ᓯᕗᓕᕐᒥ ᖃᐅᔨᒪᓯᒪᔭᖏᓐᓂᒃ. 

ᐅᓪᓗᒥ ᑕᒪᒃᑯᐊ ᐊᑐᖅᑕᐅᔪᑦ ᑕᒻᒪᖏᒃᑯᑎᒃ ᑕᒻᒪᕈᑎᓪᓘᓐᓃᑦ ᑕᐃᒃᑯᐊ ᒐᕙᒪᒃᑯᓐᓂ ᐊᖓᔪᖅᑲᐅᑎᐅᓯᒪᔪᑦ ᐊᑦᓱᐊᓗᒃ ᐊᑦᑐᐃᓯᒪᔪᑦ ᑖᒃᑯᐊ ᐃᓄᐃᑦ ᐃᓅᓯᖏᓐᓂᒃ. ᓱᓇᑐᐃᓐᓇᑦ ᒪᓕᒐᓕᐊᖑᓯᒪᔪᑦ ᐃᓄᓐᓄᑦ ᓱᓕᔪᖅᓴᓐᖏᓕᕈᑕᐅᓯᒪᒻᒪᑕ ᐊᒻᒪᓗ ᐃᓅᓯᖏᑦ ᐅᑎᕐᓂᐊᕈᓐᓃᖅᓱᑎᒃ ᐊᓯᔾᔨᖅᑕᐅᓯᒪᒻᒪᑕ. ᐊᒥᓱᑦ ᑖᒃᑯᐊ ᐃᓄᐃᑦ ᐃᓅᓇᓱᐊᓚᐅᖅᑐᑦ ᓄᓇᒥ ᐊᓐᓇᐸᑦᓱᑎᓪᓗ. ᐃᓕᓯᒪᔪᑦ ᐊᐅᓚᓂᖓᓂᒃ ᓯᓚᐅᑉ ᐊᕐᕌᒎᑉ ᐃᓗᐊᓂ ᐊᒻᒪᓗ ᐱᓱᖃᑦᑕᖅᓯᒪᑦᓱᑎᒃ ᐆᒪᔪᕐᓂᒃ ᒪᓕᑦᓱᑎᒃ ᐊᒻᒪᓗ ᐃᒪᒃᑯᑦ ᒪᓕᖃᑦᑕᖅᓯᒪᑦᓱᑎᒃ. ᑖᒃᑯᐊ ᐊᒃᖤᐃᑦ ᐃᓚᒋᔭᐅᕌᕐᔪᑦᓯᒪᔪᑦ ᐊᐅᓚᓂᐅᔪᒧᑦ ᐊᒻᒪᓗ ᐅᑯᐊ ᓄᐊᑕᐅᔪᑦ ᑐᕌᖓᔪᑦ ᐊᒃᖤᓐᓄᑦ. 

ᐃᓱᒪᒋᔭᐅᔪᑦ

ᐃᓄᖏᑦ ᖃᒪᓂᑦᑐᐊᑉ ᓄᓇᒥᐅᑕᐅᓯᒪᔪᑦ ᓇᓗᓇᐃᖅᓯᓯᒪᔪᑦ ᐃᒻᒪᖃ ᐊᕐᕌᒍᐃᑦ 40-50 ᐊᓂᒍᖅᓯᒪᓕᖅᑐᑦ ᖃᐅᔨᖃᑦᑕᖏᑦᓯᐊᒻᒪᕆᓚᐅᖅᓯᒪᔪᑦ ᐊᒃᖤᓐᓂᒃ. ᐃᓛᓐᓂᒃᑯᓚᐅᓱᖔᓗᒃ ᐱᑕᖃᓚᐅᖅᐸᒃᑲᓗᐊᖅᓱᓂ ᐅᕙᑦᓯᐊᕈᐊᓘᓕᕋᐃᒻᒪᑦ ᑭᓯᐊᓂ. ᐃᓚᖓᑦ ᐃᓄᑐᖃᖅ ᐅᖃᔪᔪᖅ ᐃᒻᒪᖃ ᐊᕐᕌᒍᐃᑦ 40 ᐊᓂᒍᖅᓯᒪᓕᖅᑐᑦ ᐊᑖᑕᖓ ᐊᒃᖤᓚᐅᖅᓯᒪᒻᒪᑦ ᐊᒻᒪᓗᑦᑕᐅᖅ ᓇᒻᒥᓂᖅ ᑭᖑᓂᖓᒍᑦ ᑖᓐᓇ ᐃᓄᑐᖃᖅ ᐊᒃᖤᒃᓯᒪᒋᓪᓗᓂ. ᑐᑦᑐᐃᑦ ᑎᑭᓐᖏᒻᒪᑕ ᑖᒃᑯᓇᓐᖓᑦ ᐊᕐᖥᓐᓂᒃ ᓂᕆᒃᑲᖅᑕᐅᓚᐅᖅᑐᖅ ᐅᑭᐅᖓᓂ ᑕᐃᑲᓂ. 
ᖁᕐᓗᖅᑐᒥᐅᑦ ᐊᑯᓂᐊᓗᒃ ᐃᓅᖃᑦᑕᖅᓯᒪᔪᑦ ᐊᒃᖤᐃᑦ ᐊᑯᕐᖓᓐᓂ ᑕᐅᓴᑎᐊᓗᓐᓂᒃ ᐊᕐᕌᒍᓂᒃ. ᑖᒃᑯᐊ ᐃᓅᓯᒪᔪᑦ ᐊᑯᕐᖓᓐᓂ ᐆᒪᔫᑉ ᐊᒻᒪᓗ ᖃᓄᑐᐃᓐᓇᖅ ᐊᑐᖃᑦᑕᖅᓯᒪᓪᓗᑎᒃ ᐊᒃᖤᓅᖓᔪᓂᒃ. ᐊᖑᓇᓱᖃᑦᑕᖅᓯᒪᔪᑦ ᐊᒃᖤᓂᒃ ᐊᒻᒪᓗ ᐅᓪᓗᒥ ᐊᖑᔭᐅᒐᓱᐊᖅᐸᓕᖅᑐᑦ ᐊᖑᓇᓱᑦᑎᕐᔪᐊᓄᑦ ᖃᐅᔨᒪᓕᑕᖃᕐᓱᑎᒃ ᑖᒃᑯᓇᓐᖓᑦ ᐊᖑᓕᓂᕐᓂᒃ. ᐃᓄᐃᑦ ᓄᓇᒥᐅᑕᐅᓂᖅᓴᐃᑦ ᐊᖑᓇᓱᑉᐸᑦᑐᒥᓃᑦ ᐊᒃᖤᓂᒃ ᓂᕆᕙᑦᓱᑎᓪᓗ ᐊᖑᓯᑎᐊᓘᓯᒪᔪᑦ. 

ᐊᒃᖤᐃᑦ ᓂᕿᒥᓂᒃ ᑲᔾᔮᕆᓂᖅᐹᖓᑦ ᓯᒃᓯᒃ. ᐊᒃᖤᐃᑦ ᐊᓐᓇᒍᓐᓇᖅᑐᑦ ᑖᒃᑯᓄᖓᐃᓐᓇᖅ. ᑭᓯᐊᓂᑦᑕᐅᖅ ᖃᐅᔨᒪᔭᐅᒻᒥᔪᑦ ᑐᑦᑐᓲᖑᓂᖏᑦ ᐃᔨᖅᓯᒪᑦᓱᑎᒃ ᐅᖃᐅᔭᕐᓂ ᐅᕝᕙᓗ ᓈᒻᒪᓈᕈᑎᒃ ᐋᓐᓂᖅᓯᒪᔪᓄᑦ ᐊᓐᓂᐊᔪᓄᓪᓘᓐᓃᑦ ᐆᒪᔪᕐᓄᑦ. ᐅᒥᒻᒪᒍᓐᓇᕐᒥᔫᒐᓗᐊᑦ ᑭᓯᐊᓂ ᐅᒥᒻᒪᐃᑦ ᐸᓐᓂᐊᓗᖏᓐᓄᑦ ᑐᖁᑕᐅᒍᓐᓇᕐᒥᔪᖅ ᓇᔾᔪᒻᒥᓄᑦ. ᐃᓚᖏᑦ ᐊᒃᖤᐃᑦ ᓇᑦᓯᕐᓂᐊᖅᓯᑎᐊᓗᕈᖅᓯᒪᔪᑦ ᖃᐅᔨᒪᔾᔪᑎᑦᓴᖃᕐᒪᑦ ᓇᑦᓯᕐᓂᐊᕈᓐᓇᖅᑐᖅ ᐅᐱᕐᖔᒃᑯᑦ. ᐃᓄᓐᓄᑦ ᑕᑯᔭᐅᖃᑦᑕᖅᓯᒪᒻᒥᔪᑦ ᐊᒃᖤᐃᑦ ᐃᖃᓗᓐᓂᐊᖅᑎᓪᓗᒋᑦ ᑰᑉ ᓯᓈᓂ. ᐅᓗᑦᓴᖅᑑᕐᒥ ᐊᖑᓇᓱᑦᑎᒥᒃ ᑕᐅᑐᑦᑐᖃᓚᐅᖅᓯᒪᔪᖅ ᓇᓄᕐᒥᒃ ᑐᖁᑦᓯᔪᒥᒃ ᐊᒃᖤᒻᒥᒃ. 
ᐊᒃᖤᐃᑦ ᓯᑎᓕᐊᓲᖑᕗᑦ, ᐃᓐᓈᕈᔮᕐᒥ, ᑲᑕᒻᒥᓘᓐᓃᑦ ᓯᓂᒋᐊᖅᑐᖅᓱᑎᒃ ᐅᑭᐅᖑᓂᖓᓂ. ᐊᒃᖤᐃᑦ ᐱᕈᖅᑐᓂᒃ ᐊᑐᓲᑦ ᐅᖃᐅᔭᕐᓂᒃ ᐃᓪᓕᖃᕐᓱᑎᒃ. ᐊᒃᖤᐃᑦ ᓯᑎᓕᐊᓲᑦ ᓯᓚᒥᒃ ᒪᓕᑦᓱᑎᒃ ᑭᓯᐊᓂ ᐅᑦᑑᕝᕙᒥᐅᒐᔪᑦᑐᖅ ᓅᕙᐃᕝᕙᒥᓘᓐᓃᑦ ᐊᒻᒪᓗ ᑕᑯᔭᐅᖃᑦᑕᑲᓐᓂᓯᓲᖑᑦᓱᑎᒃ ᐄᑉᐳᕉᓪ-ᒥ ᒪᐃ-ᒥᓘᓐᓃᑦ. ᑕᐃᒪᐃᒻᒥᔪᖅ ᓯᒃᓯᒃ. ᖁᓪᓗᖅᑑᑉ ᓴᓂᐊᓂ ᑕᑯᔭᐅᖃᑦᑕᓲᑦ ᓇᒥᑐᐃᓐᓇᖅ ᕿᑭᖅᑕᓂ ᐸᕐᓇᐸᓪᓕᐊᓕᖅᑎᓪᓗᒋᑦ ᓯᓂᓐᓂᕐᒧᑦ. 

ᓂᕿᑦᓴᐃᑦ ᐊᑐᐃᓐᓇᐅᑦᓯᐊᖅᐸᑕ ᐊᒃᖤᐃᑦ ᒪᕐᕉᓐᓂᒃ ᕿᑐᕐᖓᑖᕋᔪᑦᑐᑦ, ᑭᓯᐊᓂ ᐊᑲᐅᓈᖅᑎᓐᓇᒍ ᐊᑕᐅᓯᐅᑎᓪᓗᒍ ᖃᐅᔨᔭᐅᒐᔪᑦᑐᑦ. ᕿᑐᕐᖓᖏᑦ ᐊᓈᓇᒥᓃᓲᑦ ᐊᕐᕌᒍᓂᒃ ᐱᖓᓱᓂᒃ. 

ᐊᒃᖤᐃᑦ ᑕᑯᔭᐅᒐᔪᓐᓂᖅᓴᐅᓲᑦ ᐊᐅᔭᑐᖃᐅᓕᖅᑎᓪᓗᒍ ᖁᐃᑦᑎᓴᑎᓪᓗᒋᑦ ᐅᑭᐅᖅ ᓯᓂᓐᓂᐊᓕᕐᒥᒐᒥᒃ.

ᐊᒃᖤᐃᑦ ᐳᐃᔾᔪᕋᖅᓯᑎᐊᓗᐃᑦ, ᐃᓄᓐᓄᑦ ᑕᑯᔭᐅᖃᑦᑕᖅᓯᒪᔪᑦ ᐳᐃᔾᔪᑎᓪᓗᒋᑦ ᑕᓯᐸᐅᔮᓗᒻᒥᒃ ᑰᓐᓂᓘᓐᓃᑦ. ᓇᓚᓪᓗᑎᒃ ᐳᐃᔾᔪᑎᓪᓗᒋᑦ ᑕᑯᔭᐅᖃᑦᑕᖅᓯᒪᒻᒥᔪᑦ ᑭᓯᐊᓂ ᐊᑐᕋᑎᒃ ᓯᕗᓪᓖᒥᓂᒃ. 

ᐊᒃᖤᐃᑦ ᐃᖏᕐᕋᕙᓪᓕᐊᔪᑦ ᐅᐊᓐᓇᒧᑦ ᕕᒃᑐᐊᕆᐊ ᕿᑭᖅᑕᖓᓄᑦ ᐊᒻᒪᓗ ᑕᑉᐸᐅᖓᒋᐊᒃᑲᓐᓂᖅ ᓂᕿᑦᓴᖅᓯᐅᕕᑦᓴᖅᓯᐅᖅᓱᑎᒃ. ᐊᒃᖤᐃᑦᑕᐅᖅ ᑲᓇᓐᓇᓕᐊᖅᐸᓪᓕᐊᔪᑦ. ᐃᓱᒪᒋᔭᐅᓯᒪᔪᖅ ᓇᐹᖅᑐᐃᑦ ᐃᑭᖃᑦᑕᕐᓂᖏᓐᓄᑦ ᐊᒻᒪᓗ ᐃᓂᑦᓴᖃᕈᓐᓃᒧᑦ ᓄᑦᑎᐸᓪᓕᐊᒋᐊᖏᑦ. ᐊᒃᖤᐃᑦ ᑕᒫᓂᒥᐅᖑᕙᒌᖅᑐᑦ ᐊᒥᓱᓐᖑᐸᓪᓕᐊᒻᒪᑕ ᐸᕝᕕᓴᑦᑕᐅᓗᐊᕋᑎᒃ ᐃᓄᓐᓄᑦ ᐃᖅᑲᓇᐃᔭᕐᕕᓐᓄᓪᓗ.

ᖁᕐᓗᖅᑐᒥ ᑕᑯᖃᑦᑕᖅᓯᒪᓕᖅᑐᑦ ᐊᒥᓲᓂᖅᓴᓂᒃ ᐊᒃᖤᓂᒃ ᐊᕐᕌᒍᐃᑦ ᖁᓕᑦ ᐃᓗᐊᓂ ᐊᒻᒪᓗ ᐸᕝᕕᓴᓕᖅᐸᓪᓕᐊᑐᐃᓐᓇᖅᓱᑎᒃ ᓄᓇᓕᓐᓅᐸᑦᓱᑎᒃ ᐊᒻᒪᓗ ᐃᓪᓗᕋᓛᕆᔭᐅᔪᓄᑦ. ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ ᑐᖁᑕᐅᖃᑦᑕᖅᓯᒪᓕᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ. 

ᖃᒪᓂᑦᑐᐊᑦ ᒥᑦᓵᓂ ᑕᐃᒫᑦᓴᐃᓐᓇᒐᓚᐅᒻᒥᔪᖅ, ᐊᒥᓱᑦ ᐊᖑᓇᓱᑦᑏᑦ ᕿᓐᓃᓗᐊᖃᑦᑕᕈᓐᓃᖅᑐᑦ ᑐᑦᑐᒥᓂᕐᓂᒃ ᐊᒃᖤᐃᑦ ᕿᓐᓂᖅᓱᖃᑦᑕᕐᓂᖏᓐᓄᑦ. ᐊᖑᓇᓱᑦᑏᑦ ᐃᓪᓗᕋᓛᖏᑦ ᓱᕋᑦᑕᐅᕙᑦᑐᑦ ᐊᒃᖤᓐᓄᑦ. ᐃᓄᑐᖃᐃᑦ ᐃᓱᒪᖃᓕᖅᑐᑦ ᐊᒥᓲᓂᖅᓴᕈᕆᐊᓕᒃ ᑰᑕᖓᑦ ᐊᒥᓱᓐᖑᓗᐊᖅᑎᑦᑕᐃᓕᓗᒋᑦ. 

ᖁᕐᓗᖅᑐᒥ ᑐᑦᓯᕌᖑᓯᒪᔪᖅ ᐃᑲᔪᖅᓯᔭᐅᔪᖅ, ᑮᓇᐅᔭᓂᒃ ᐱᔭᕆᐊᖃᕆᐊᑦᓴᖅ ᐃᓱᒪᓯᒪᔪᑦ ᐊᒃᖤᓂᒃ ᐊᐅᓚᑦᓯᑦᓯᐊᕐᓂᐊᕈᑎᒃ. ᒫᓐᓇ ᖃᐅᔨᓴᖅᑕᐅᓯᒪᔪᑦ ᑖᕙᓂ ᒐᕙᒪᒃᑯᖏᑦ ᓄᓇᕗᑦ ᐃᑲᔪᖅᓱᑎᒃ ᓄᓇᓕᓐᓂ ᐊᖑᓇᓱᑦᑎᓂᒃ.

ᖃᒪᓂᑦᑐᐊᕐᒥ ᐃᓱᒫᓘᑎᖃᕐᓂᖓᑦ ᐃᑲᔪᖅᓯᔭᐅᓯᒪᓐᖏᑦᑐᖅ. ᐃᓱᒪᒋᔭᐅᓯᒪᔪᖅ ᐊᒃᖤᐃᑦ ᐊᐅᓚᑕᐅᒋᐊᖃᕆᐊᖏᑦ ᐊᒥᓱᖑᓐᐸᓪᓕᐊᓂᖏᓐᓄᑦ. ᑮᓇᐅᔭᓂᒃ ᐸᕐᓇᑦᑐᖃᕆᐊᓕᒃ. ᐊᖑᓇᓱᑦᑏᑦ ᓵᓚᐅᓕᕐᒪᑕ ᐊᒃᖤᓄᑦ ᕿᓐᓂᐸᑦᑕᖏᑦᑎᒍᑦ ᑐᑦᑐᓂᒃ ᐅᑭᐅᒃᑯᑦ, ᐊᑦᓱᕈᕐᓇᑎᓪᓗᒍ ᑕᒪᒃᑯᐊᓗ ᐅᖅᓱᐊᓗᐃᑦ ᐱᖁᑎᖏᓪᓗ. ᐊᒥᓱᕈᕆᐊᖃᕐᓂᖏᑦ ᐃᓱᒪᒋᔭᐅᒋᐊᑐᓐᖏᑦᑐᑦ ᑭᓯᐊᓂ ᐃᓄᐃᓴᓪᓕᒋᐊᕆᐊᖃᕐᓂᖏᑦ.

ᐃᓄᑐᖃᐃᑦ ᐅᖃᖅᓯᒪᒻᒥᔪᖅ ᒪᒥᐊᓇᖅᑑᒐᓗᐊᖅ ᓂᕿᖏᑦ ᓂᕆᔭᐅᕙᒍᓐᓃᕐᒪᑕ. ᐃᓚᖏᑦ ᐃᓱᒪᔪᑦ ᒪᓕᒐᓕᐅᖅᑕᐅᓚᐅᖅᓯᒪᒐᒥᒃ ᐊᕐᕌᒍᐃᑦ 50 ᐊᓂᒍᖅᓯᒪᓕᖅᑎᓪᓗᒋᑦ ᐊᑦᑐᐃᓂᕐᓗᑦᓯᒪᒻᒪᑦ ᐃᓄᐃᑦ ᓂᕆᕙᑦᑕᒥᓂᖏᓐᓂᒃ, ᐊᖑᔭᐅᖃᑦᑕᕆᐊᖃᕈᓐᓃᕐᓂᕐᒪᑕ ᐊᒃᖤᐃᑦ. 

ᓇᐃᓪᓕᑎᖅᓯᒪᔪᑦ

ᑎᑎᕋᖅᑕᐅᓯᒪᓂᖏᑦ ᐆᒪᔪᐃᑦ ᑲᓇᑕᒥ ᐅᖃᐅᓯᐅᓪᓚᕆᑦᓯᒪᓐᖏᑦᑐᑦ. ᑖᒃᑯᐊ ᐃᓚᒍᑦᓯᐅᑎᔭᐅᒍᓐᓇᖃᑦᑕᖅᑐᑦ COSEWIC-ᑯᓐᓄᑦ ᑲᔪᓯᓚᐃᓐᓇᖃᑦᑕᖅᓯᒪᓐᖏᑦᑐᑦ. ᐆᑦᑑᑎᒋᓗᒍ ᐃᒡᓗᓕᐅᑉ ᐃᒪᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ ᖃᑦᓯᐅᓂᖏᑦ ᐊᕐᕖᑦ. ᒫᓐᓇᓕ ᑐᕌᖓᑐᐃᓐᓇᖅᑐᖅ ᐊᒃᖤᓐᓄᑐᐊᖅ, ᐃᓄᓐᓄᑦ ᑕᒪᓐᓇ ᐊᖏᖃᑎᒌᒍᑕᐅᕙ. 
ᓇᐃᓪᓕᑎᕐᓗᒍ ᐊᒃᖤᐃᑦ ᐊᒥᓲᓂᖏᑦ ᓄᓇᕗᒻᒥ ᖃᓄᐃᓐᖏᑦᑐᐹᓗᐃᑦ ᐊᒻᒪᓗ ᐊᒥᓱᓐᖑᐸᓪᓕᐊᑦᓱᑎᒃ, ᐊᒥᓱᓐᖑᐸᓪᓕᐊᓯᒪᔪᑦ ᐊᕐᕌᒍᐃᑦ 50 ᐃᓗᐊᓂ. ᓇᓗᓇᓐᖏᑦᑐᖅ ᐊᒃᖤᖃᕐᓂᖅᓴᐹᓘᓕᖅᑐᖅ. ᑕᒪᕐᒥᒃ ᖃᐅᔨᓴᖅᑎᒻᒪᕇᑦ ᐃᓄᐃᓪᓗ ᑕᒪᑦᓱᒧᖓ ᐊᖏᖃᑎᒌᑦᑐᑦ. ᐅᖃᐅᓯᐅᒍᓐᓇᖅᑐᖅ ᓄᓇᕗᒻᒥ 2000 ᒥᑦᓵᓃᑦᑐᑦ ᐊᒃᖤᐃᑦ. ᑲᓇᑕᓕᒫᒥ ᐊᒃᖤᐃᑦ 20,000-30,000 ᒥᑦᓵᓃᑦᑐᕆᔭᐅᔪᑦ. ᐊᕐᕌᒍᕋᓴᓐᓂ ᐊᓂᒍᖅᑐᓂ ᐊᒃᖤᐃᑦ ᐃᓃᖅᑕᐅᕙᓪᓕᐊᓯᒪᒻᒪᑕ ᐃᓄᓐᓄᑦ ᑕᐅᓇᓂ ᖃᓪᓗᓈᑦ ᒥᑦᓵᓂ. ᓇᐹᖅᑐᓕᕆᓃᑦ, ᐅᔭᕋᓐᓂᐊᕐᓃᑦ ᐊᒻᒪᓗ ᐃᓄᐃᑦ ᐊᑦᑐᐃᓂᖃᖅᓯᒪᓕᖅᑐᑦ. ᑕᑯᑦᓴᐅᓯᐊᖅᑐᑦ ᐊᑦᑐᖅᑕᐅᓂᕆᓯᒪᔭᖏᑦ ᐊᒃᖤᐃᑦ. ᑭᓯᐊᓂᓕ ᓄᓇᕗᒻᒥ ᐃᓄᑭᑦᑑᓂᖓᓄᑦ ᐊᒻᒪᓗ ᐅᔭᕋᓐᓂᐊᕐᕕᖃᓕᖅᐸᓪᓕᐊᑐᐃᓐᓇᖅᓱᓂ, ᑕᒪᒃᑯᐊ ᓱᓕ ᐊᒃᖤᐃᑦ ᐊᑦᑐᖅᑕᐅᓗᐊᖅᓯᒪᓐᖏᑦᑐᑦ ᐅᑭᐅᖅᑕᖅᑐᐸᓯᒻᒥᒃ ᖃᓪᓗᓈᓂᑎᑐᑦ. 

1930-ᖏᓐᓂᓂᑦ ᐃᓄᐃᑦ ᐊᖑᓇᓱᑦᑎᑕᐅᒍᓐᓇᐃᓪᓕᓯᒪᒻᒪᑕ ᐊᒃᖤᓐᓂᒃ. ᑕᑯᑦᓴᒥᒃ ᑕᒪᓐᓇ ᐊᒃᖤᑦᑕᐃᓕᓂᖅ ᐊᑦᑐᐃᓂᖃᖅᓯᒪᔪᑦ ᐃᓄᓐᓄᑦ ᑕᑯᔭᐅᒍᓐᓇᖅᓱᑎᒃ ᐊᒥᓱᓐᖑᐸᓪᓕᐊᓂᖏᑦ. ᐅᓪᓗᒥ ᑰᑕᓕᐅᒐᓗᐊᖅ ᐊᖑᓇᓱᖅᑎᖅᔪᐊᓄᑦ ᐊᒻᒪᓗ ᐃᓱᒪᒋᔭᐅᓯᒪᒻᒪᑕ ᐊᖑᓇᓱᑦᑎᖅᔪᐊᑦ ᐊᒃᖤᑦᓯᒪᓂᖅᓴᐅᒻᒪᕆᓕᖅᑐᖅ ᐃᓄᓐᓂᒃ. ᓇᓗᓇᓐᖏᑦᑐᖅ ᐊᖑᓇᓱᓐᓂᖅ ᐊᑲᐃᓪᓕᐅᕈᑕᐅᓐᖏᑦᑐᖅ. 

ᑎᑎᕋᖅᑕᐅᓯᒪᓂᖏᑦ ᐊᒃᖤᐃᑦ ᐃᓱᒫᓗᓐᓇᕆᐊᖏᑦ ᑕᑯᔪᒥᓇᖅᑐᐹᓗᐃᑦ. ᐃᓂᖃᕈᓐᓃᕐᓂᖏᓐᓄᑦ ᖃᓪᓗᓈᑦ ᓄᓇᖏᓐᓂ ᑖᓐᓇ ᐊᒃᖤᒃ ᐅᐊᓐᓇᖅᐸᓯᓕᐊᖅᐸᓪᓕᐊᔫᔮᖅᑐ. ᐊᒃᖤᐃᑦ ᐅᑭᐅᖅᑕᖅᑐᒦᓐᓂᖅᓴᐃᑦ ᐊᒥᓱᓐᖑᐸᓪᓕᐊᔫᔮᖅᑐᑦ ᐸᕝᕕᓴᑦᑕᐅᓗᐊᕋᑎᒃ ᐃᓄᓐᓄᑦ ᐊᒻᒪᓗ ᓴᓐᓇᕕᒐᓚᓐᓄᑦ. ᑕᐃᒪᐃᒻᒪᑦ ᐊᐱᖅᑯᑕᐅᔪᖅ ᑲᓇᑕᓕᒫᒧᑦ ᐃᓱᒫᓗᓐᓇᕆᐊᖓ ᑭᓯᐊᓂᓕ ᐃᓂᖃᕈᓐᓃᕐᓂᖅ ᐱᔾᔪᑕᐅᒐᔭᖅᑐᖅ, ᑭᓯᐊᓂᓕ ᓄᓇᕗᒻᒥ ᐊᒃᖤᐃᑦ ᐊᒥᓱᓐᖑᐸᓪᓕᐊᑐᐃᓐᓇᖅᑐᖅ ᐊᕐᕌᒍᐃᑦ 40 ᐃᓗᐊᓂ. ᐊᒃᖤᐃᑦ ᐊᒥᓱᓐᖑᐸᓪᓕᐊᑉᐸᑕ ᓄᓇᕗᒻᒥ ᐊᐅᓪᓛᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐊᒥᓱᓐᖑᐸᓪᓕᐊᑐᐃᓐᓇᖅᐸᑕ ᑕᒫᓂ ᐃᓱᒫᓗᓐᓇᖏᑦᑐᑦ. ᐱᓗᐊᖅᑐᒥᒃ ᐊᖑᓇᓱᓐᓂᖅ ᐊᒻᒪᓗ ᐃᓂᑦᓴᐃᕈᓐᓂᖅ ᐃᓱᒫᓗᓐᓇᖏᑦᑐᑦ. 
